
-----------------------------------------------------------------------------------------------------
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի հուլիսի 26-ի «Հայաստանի Հանրապետության գիտությունների ազգային ակադեմիայի համակարգում ներառված պետական ոչ առևտրային կազմակերպությունների ցանկը, դրանց տիպային (օրինակելի) կանոնադրությունը հաստատելու և Հայաստանի Հանրապետության կառավարության 2002 թվականի սեպտեմբերի   12-ի N 1474-Ն որոշման մեջ փոփոխություններ կատարելու մասին» N 954-Ն որոշման 2-րդ կետի «N 1 հավելվածում նշված պետական ոչ առևտրային կազմակերպությունների» բառերից հետո լրացնել «, բացառությամբ Հայաստանի Հանրապետության գիտությունների ազգային ակադեմիայի «Փորձաքննությունների ազգային բյուրո» ՊՈԱԿ-ի,» բառերով։

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը։

ՀՀ գիտությունների ազգային ակադեմիայի նախագահ Ռադիկ Մարտիրոսյան

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 2012 ԹՎԱԿԱՆԻ ՀՈՒԼԻՍԻ 26-ի N 954-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
1. ԱՆՀՐԱԺԵՇՏՈՒԹՅՈՒՆԸ

    Հայաստանի Հանրապետության կառավարության 2012 թվականի հուլիսի 26-ի N 954-Ն որոշմամբ հաստատվել է Հայաստանի Հանրապետության գիտությունների ազգային ակադեմիայի համակարգում ներառված պետական ոչ առևտրային կազմակերպությունների ցանկը և դրանց տիպային (օրինակելի) կանոնադրությունը։ Տվյալ որոշման ընդունման հիմնական նպատակն է հանդիսացել ցուցաբերել միասնական մոտեցում Հայաստանի Հանրապետության գիտությունների ազգային ակադեմիայի համակարգում ընդգրկված որոշակի կազմակերպա-իրավական տեսակի շրջանակներում գործող (տվյալ դեպքում պետական ոչ առևտրային կազմակերպության կարգավիճակով) նմանատիպ բնույթի գործունեության առարկա, նպատակներ ունեցող և գործառույթներ իրականացնող գիտական և գիտատեխնոլոգիական կազմակերպությունների՝ գերակշիռ մասով գիտահետազոտական ինստիտուտների և գիտատեխնոլոգիական կենտրոնների, ինչպես նաև հիմարար գրադարանի և հայկական հանրագիտարանի կանոնադրությունները հաստատելիս:  

Սակայն, ինչպես հայտնի է, Հայաստանի Հանրապետության կառավարության 26 մայիսի 2011 թվականի «Հայաստանի Հանրապետության գիտությունների ազգային ակադեմիայի կանոնադրությունը հաստատելու և Հայաստանի Հանրապետության կառավարության 2002 թվականի ապրիլի 29-ի N 477 որոշումը ուժը կորցրած ճանաչելու մասին» N 815-Ն որոշմամբ հաստատված Հայաստանի Հանրապետության գիտությունների ազգային ակադեմիայի կանոնադրության 40-րդ կետի համաձայն վերջինիս կազմում, բացի վերը նշված նմանատիպ գործառույթներ իրականացնող կազմակերպություններից և մի շարք այլ կառուցներից, որոնք չեն հանդիսանում պետական ոչ առևտրային կազմակերպություններ՝ բուսաբանական այգիներից, թանգարաններից, առխիվներից, Միջազգային գիտակրթական կենտրոնից և Գիտության զարգացման հիմնադրամից,  առանձին նշված է Հայաստանի Հանրապետության գիտությունների ազգային ակադեմիայի <<Փորձաքննությունների ազգային բյուրո>> պետական ոչ առևտրային կազմակերպությունը: Վերջինս ՀՀ ԳԱԱ կանոնադրության մեջ առանձնակի է նշվել, քանի որ հանդիսանալով դատական փորձագիտության բնագավառի կառույց ունի գործունեության խիստ առանձնահատուկ առարկա և նպատակներ, իրականացնում է յուրօրինակ գործառույթներ: Հարկ է նշել, որ այդ առանձնահատկությունները ամրագրվել են Հայաստանի Հանրապետության կառավարության կողմից հաստատված <<Փորձաքննությունների ազգային բյուրո>> պետական ոչ առևտրային կազմակերպության կանոնադրության մեջ տվյալ կազմակերպաիրավական տեսակի շրջանակներում կազմակերպության գործունեության իրավական ապահովման անհրաժեշտությունից ելնելով: 

      Այդ կապակցությամբ հարկ է նշել, որ ՀՀ կառավարության 26.07.2012 N 954-Ն որոշմամբ հաստատված տիպային (օրինակելի) կանոնադրության դրույթները լիարժեք չեն ապահովում կազմակերպության գործունեության իրավական կարգավորումը, իսկ մի շարք գործառույթների իրականացման հետ կապված ստեղծում անգամ արհեստածին խոչընդոտներ: Բացի այդ, պետք է նաև հաշվի առնել այն հանգամանքը, որ <<Փորձաքննությունների ազգային բյուրո>> ՊՈԱԿ-ի կանոնադրությունը հաստատվել է ՀՀ կառավարության կողմից 22.07.2004թ-ի N 1127-Ն  որոշմամբ, իսկ ՀՀ ԳԱԱ համակարգի ՊՈԱԿ-ների տիպային (օրինակելի) կանոնադրությունը հաստատող ՀՀ կառավարության N 954-Ն որոշումը ընդունվել է 2012թվականի 26 հուլիսին, հետևաբար, անհրաժեշտ է հիմք ընդունել «Իրավական ակտերի մասին»   ՀՀ   օրենքի   24-րդ   հոդվածի   3-րդ    մասի     պահանջը «... Միևնույն մարմնի ընդունած հավասար իրավաբանական ուժ ունեցող իրավական ակտերի միջև հակասությունների դեպքում գործում են ավելի վաղ ուժի մեջ մտած իրավական ակտի նորմերը...»:
2. ԸՆԹԱՑԻԿ ԻՐԱՎԻՃԱԿԸ և ԽՆԴԻՐՆԵՐԸ
Ինչպես հայտնի է, ՀՀ ԳԱԱ Փորձաքննությունների ազգային բյուրո ՊՈԱԿ-ը հանդիսանալով հանրապետության դատական փորձագիտության բնագավառի կարևորագույն կառույց ունի խիստ առանձնահատուկ գործունեության առարկա, նպատակներ և գործառույթներ: Մասնավորապես, ՀՀ ԳԱԱ Փորձաքննությունների ազգային բյուրո ՊՈԱԿ-ի գործող կանոնադրության թիվ 12 կետի համաձայն, որը հաստատվել է Հայաստանի Հանրապետության կառավարության 22.07.2004թ-ի N 1127-Ն որոշմամբ, բացի վերը նշված տիպային (օրինակելի) կանոնադրության մեջ ամրագրված գործունեության առարկայից և նպատակներից կապված գիտական և գիտատեխնիկական հետազոտությունների անցկացման և գիտական կադրերի պատրաստման հետ <<Փորձաքննությունների ազգային բյուրո>> ՊՈԱԿ-ի գործունեության նպատակներից և գործառույթներից են հանդիսանում.

· քրեական հետապնդում և արդարադատություն իրականացնող մարմինների կողմից նշանակվող փորձաքննությունների իրականացումը

· փորձաքննությունների համար ելակետային տվյալներ ձեռք բերելու, փորձաքննություններ նշանակելու լիազորություն ունեցող իրավասու մարմինների աշխատողների ուսուցումը և վերապատրաստումը 

· իրավաստեղծ լիազորություններ ունեցող մարմինների որոշմամբ իրավական ակտերի նախագծերի քրեաբանական փորձաքննությունների կազմակերպումը և այլն:

      Պետք է նշել կազմակերպության գործունեության ևս մեկ կարևորագույն ուղղության՝ հանցավորության դեմ պայքարի արդյունավետության բարձրացման նպատակով ՀՀ կառավարության 11.06.2009թ. թիվ 638-Ն որոշմամբ <<Փորձաքննությունների ազգային բյուրո>> ՊՈԱԿ-ին կից ստեղծված Քրեաբանության կիրառական հիմնախնդիրների գիտահետազոտական կենտրոնի առանձնահատկությունները: 
      Բնականաբար, վերջիններիս զգալի մասը և վերը նշված գործառույթները իրենց բնույթով դուրս են տիպային (օրինակելի) կանոնադրության մեջ նշված գործառույթների (գիտական և գիտատեխնիկական հետազոտությունների անցկացման և գիտական կադրերի պատրաստման հետ կապված) շրջանակներից: 

        Հարկ է նաև նշել, որ <<Փորձաքննությունների ազգային բյուրո>> ՊՈԱԿ-ը  ստեղծվել է  Հայաստանի  Հանրապետության կառավարության եւ Ամերիկայի Միացյալ Նահանգների կառավարության միջեւ 2001 թվականի հունիuի 11-ին uտորագրված <<Հայաuտանի Հանրապետության կառավարության եւ Ամերիկայի Միացյալ Նահանգների կառավարության միջև թմրամիջոցների հuկողության եւ իրավապահ ոլորտում համագործակցության մաuին>> համաձայնագրի շրջանակներում՝ (ինչը և ամրագրված է իր հիմնադիր որոշմամբ՝ ՀՀ կառավարության 22.07.2004թ. N 1127-Ն որոշմամբ) և, ինչպես արտացոլված է տվյալ համաձայնագրում, վերջինիս ստեղծման կարևորագույն նպատակն է  Հայաuտանի Հանրապետության կառավարության կողմից ստանձնած համապատասխան պարտականությունների կատարման ապահովումը, ինչպես նաև Ամերիկայի Միացյալ Նահանգների կառավարության կողմից համապատասխան պարտավորությունների համաձայն իրականացվող ծրագրերի իրականցումը, մասնավորապես՝ թմրամիջոցների ապօրինի շրջանառության, անդրազգային հանցավորության դեմ պայքարի և մի շարք այլ ուղղությունների գծով: Փաստորեն, տվյալ կազմակերպությունը հանդիսանում է Հայաստանի Հանրապետության կառավարության կողմից ստանձնած պարտավորությունների ուղղակիորեն իրականացնող կառույցը: 

     Բացի այդ հարկ է նշել, որ խիստ առանձնահատուկ են նաև <<Փորձաքննությունների ազգային բյուրո>> ՊՈԱԿ-ի հիմնադրի կողմից՝ ՀՀ կառավարության համապատասխան որոշմամբ թույլատրված ձեռնարկատիրական գործունեության տեսակները, որոնք ընդգրկված չեն տիպային (օրինակելի) կանոնադրության  ձեռնարկատիրական գործունեության տեսակները սահմանող  թիվ 14-րդ կետում: Օրինակ՝ մարդու առողջության պահպանմանը վերաբերվող գործունեություն, անշարժ և շարժական գույքի շուկայական գնահատում, կապիտալ շինարարության բնագավառում փորձաքննությունների իրականացում, մշակույթային արժեքների փորձաննություններ և այլն: Ինչպես  հայտնի է, համաձայն <<Պետական ոչ առևտրային կազմակերպությունների մասին >>  ՀՀ  օրենքի  13   հոդվածի 2-րդ կետի բ ենթակետի ձեռնարկատիրական գործունեության տեսակների սահմանումը բացառապես հանդիսանում է հիմնադրի՝ հանձինս ՀՀ կառավարության իրավասության խնդիրը, հետևաբար հետագայում ՀՀ գիտությունների ազգային ակադեմիան  որպես լիազոր կառավարման մարմին չի կարող իր որոշմամբ սահմանել ՀՀ կառավարության կողմից սահմանված տիպային (օրինակելի) կանոնադրության մեջ ձեռնարկատիրական գործնեության սահմանափակ տեսականու ընդլայնումը, իսկ վերջինումս սահմանված ձեռնարկատիրական գործունեության տեսակների ցանկը ակնհայտորեն չի ընգրկում <<Փորձաքննությունների ազգային բյուրո>> ՊՈԱԿ-ի կողմից իրականացվող վերը նշված ձեռնարկատիրական գործունեության տեսակները: Հետևաբար առավել նպատակահարմար է թողնել անփոփոխ ՀՀ ԳԱԱ <<Փորձաքննությունների ազգային բյուրո>> ՊՈԱԿ-ի գործող կանանադրությունը, որը հաստատվել է ՀՀ կառավարության կողմից:

       3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
       Համաձայն <<Հայաստանի Հանրապետության Գիտությունների ազգային ակադեմիայի մասին>> ՀՀ օրենքի Հայաստանի Հանրապետության Գիտությունների ազգային ակադեմիան հանդիսանալով հատուկ կարգավիճակ ունցող բարձրագույն գիտական կազմակերպություն և գիտական գործունեության գծով կառավարության պաշտոնական խորհրդատու հետևողական աշխատանքներ է իրականացնում իր համակարգում ներառված կազմակերպությունների գործունեության իրավական կարգավորման հետագա բարելավման ուղղությամբ՝ ներկայացնելով համապատասխան առաջարկություններ Հայաստանի Հանրապետության կառավարությանը: Վերջիններս պարունակելով մի շարք հիմնախնդիրների շուրջ միասնական մոտեցումներ, այնուամենայնիվ, պետք է հաշվի առնեն առանձին կազմակերպությունների խիստ  առանաձնահատուկ գործառույթները և նպաստեն վերջիններիս գործունեության առավել արդյունավետ իրավական կարգավորմանը: Տվյալ քաղաքականության շրջանակներում է մշակվել նաև սույն իրավական ակտի նախագիծը: 

       4. ԿԱՐԳԱՎՈՐՄԱՆ ՆՊԱՏԱԿԸ և ԲՆՈՒՅԹԸ
       Սույն իրավական ակտի ընդունման հիմնական նպատակն է ապահովել ՀՀ ԳԱԱ համակարգում ներառված խիստ առանձնահատուկ գործառույթներ իրականացնող խոշորագույն կառույցի՝ <<Փորձաքննությունների ազգային բյուրո>> ՊՈԱԿ-ի բնականոն գործունեությունը տվյալ կազմակերպաիրավական տեսակի շրջանակներում, ելնելով վերջինիս գործունեության առանձնահատուկ նպատակներից և գործառույթներից, այդ թվում և կապված դատական փորձագիտության և քրեաբանության բնագավառների առանձանհատկությունների հետ: Այդ նպատակով, առաջարկվում է ներկայիս փուլում չտարածել տիպային (օրինակելի) կանոնադրության դրույթները վերջինիս վրա, անփոփոխ թողնելով ՀՀ ԳԱԱ <<Փորձաքննությունների ազգային բյուրո>> ՊՈԱԿ-ի գործող կանանադրությունը, որը հաստատված է Հայաստանի Հանրապետության կառավարության թիվ 22.07.2004թ-ի N 1127-Ն որոշմամբ:

       5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
      Նախագիծը մշակվել է Հայաստանի Հանրապետության գիտությունների ազգային ակադեմիայի համապատասխան մասնագետների կողմից:
      6.ԱԿՆԿԱԼՎՈՂ ԱՐԴՅՈՒՆՔԸ
     Հաշվի առնելով ՀՀ ԳԱԱ <<Փորձաքննություւնների ազգային բյուրո>> ՊՈԱԿ-ի գործառույթների առանձնահատկությունները և ապահովելով «Իրավական ակտերի մասին» ՀՀ օրենքի 24-րդ հոդվածի 3-րդ մասի պահանջի կատարումը, կատարելով  լրացում Հայաստանի Հանրապետության կառավարության 2012 թվականի հուլիսի 26-ի N 954-Ն որոշման մեջ ապահովել ՀՀ ԳԱԱ <<Փորձաքննություւնների ազգային բյուրո>>-ի գործունեության պատշաճ իրավական կարգավորումը տվյալ կազմակերպաիրավական տեսակի շրջանակներում: 
ՏԵՂԵԿԱՆՔ

«Հայաստանի Հանրապետության կառավարության 2012 թվականի հուլիսի 26-ի N 954-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության վերաբերյալ

   «Հայաստանի Հանրապետության կառավարության 2012 թվականի հուլիսի 26-ի N 954-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտություն չի նախատեսվում: 

ՏԵՂԵԿԱՆՔ

«Հայաստանի Հանրապետության կառավարության  2012 թվականի հուլիսի 26-ի N 954-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծի ընդունման կապակցությամբ Հայաստանի Հանրապետության 2012 թվականի պետական բյուջեում ծախսերի և եկամուտների փոփոխության մասին

    «Հայաստանի Հանրապետության կառավարության  2012 թվականի հուլիսի 26-ի N 954-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծի ընդունման կապակցությամբ Հայաստանի Հանրապետության 2012 թվականի պետական բյուջեում ծախսերի և եկամուտների ավելացում կամ նվազեցում չի նախատեսվում: 

Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2012 թվականի հուլիսի 26-ի N 954-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ  շահագրգիռ  պետական մարմինների առաջարկությունների մասին

	Հ/Հ
	Առարկության, առաջարկության հեղինակը,գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	1. 
	ՀՀ ֆինանսների նախարարություն
19.09.2012թ.

1/4.3-2/12170-1
	ՀՀ ֆինանսների նախարարությունը  «Հայաստանի Հանրապետության կառավարության 2012 թվականի հուլիսի 26-ի N 954-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ, իր իրավասությունների սահմաններում, դիտողություններ և առաջարկություններ չունի:
	
	

	2. 


	ՀՀ արդարադատության նախարարություն
19.09.2012թ.

05/5791-12

	«Հայաստանի Հանրապետության կառավարության 2012 թվականի հուլիսի 26-ի N 954-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրպետության արդարադատության նախարարության կողմից ներկայացված պետական փորձագիտական եզրակացություն.

    1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

    3. Նախագծում իրավական այլ ակտերի նորմերի անհարկի կրկնություններ առկա չեն:

    4.     Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է: 

    5.    Նախագծում անհրաժեշտ բոլոր հարցերը կարգավորված են: 

    6.    Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 

    7.    Օրենսդրական տեխնիկայի կանոնները պահպանված են: 


	
	


 
